
ANNOTATSIYA 

Charm ishlab  chiqarishda tabiati har xil yog‘ moddalari: hayvon yog‘lari, 

o‘simlik moylari, sintetik yog‘lar va yog‘simon moddalar  ishlatiladi. Moylashning 

maqsadi dermaga yog‘ moddalarini elementlar strukturasi yuzasini va ular orasiga 

kiritib, charm va mo‘yna teri to‘qimasiga egiluvchanlik yumshoqlik va suvga 

chidamlikni oshirishdan iborat. Moylar va yog‘lar mo‘yna ishlab chiqarishda muhim 

ahamiyatga ega, ular mo‘ynalarni moylab pardozlashda ishlatiladi. Emulsion 

yog‘lash usuli samarali usul bo‘lib yarimmahsulotga etarli darajada mayinlik va 

egiluvchanlik beradi. 

Kalit so‘zlar: charm, charm va mo‘yna sanoati, mo‘yna, yog‘ moddalar, 

Emulsion yog‘lash, rezervuar, derma, emulgator. 

ABSTRACT 

The production of leather uses a variety of fats: animal fats, vegetable oils, 

synthetic oils and fats. The purpose of lubrication is to increase the elasticity, 

softness and water resistance of leather and fur by inserting fatty substances into the 

skin on the surface of the structure of the elements and between them. Oils and fats 

are important in the production of fur and are used to lubricate and decorate furs. 

Emulsion lubrication is an effective method that gives the semi-finished product 

sufficient softness and flexibility. 

Keywords: leather, leather and fur industry, fur, oils, Emulsion lubrication, 

reservoir, dermis, emulsifier. 

АННОТАЦИЯ 

В производстве кожи используются разнообразные жиры: животные 

жиры, растительные масла, синтетические масла и жиры. Цель смазывания – 

повысить эластичность, мягкость и водостойкость кожи и меха путем 

введения в кожу жировых веществ на поверхности структуры элементов и 

между ними. Масла и жиры играют важную роль в производстве меха и 

используются для смазки и украшения меха. Эмульсионная смазка – 

эффективный метод, придающий полуфабрикату достаточную мягкость и 

гибкость. 

KIRISH 

Respublikamizda charm sanoati sohasiga innovatsion texnologiyalarni tadbiq 

qilish orqali resurstejamkor, sifatli va ayniqsa raqobatbardosh, qolaversa estetik 

jihatdan bejirim eksportbop mo‘ynali buyumlarni yangi assortimentlarini yaratish 

yuzasidan keng qamrovli chora-tadbirlar amalga oshirilib, muayyan natijalarga 

erishilmoqda.  

Hozirgi vaqtda mustaqil O‘zbekiston Respublikasining iqtisodiyotini ko‘tarish 

va import mahsulotlari va xom ashyolarining kirib kelishini kamaytirish uchun, 

charm  ishlab chiqarish jarayonlari uchun  qo‘llaniladigan  kimyoviy materiallar 

o‘rniga, mahalliy preparatlarni  qo‘llash  muhim ahamiyatga ega bo‘lib hisoblanadi.  

O‘zbekistonda charm sanoati yangi marra va maqsadlar sari olg‘a intilib 

bormoqda So‘nggi yillarda o‘zimizda ishlab chiqarilgan charm mahsulotlari juda 

keng tarqaldi. Narx, sifat va bejirimlik kabi omillar xaridorni qoniqtirib tursa, nega 

mahalliy mahsulotni olmaslik kerak? Buni faqatgina shu soha ichida bevosita va 

bilvosita faoliyat yuritayotganlargini tushunishadi. 

ADABIYOTLAR TAHLILI VA METODLAR 

Charm sanoatining rivojlanishiga kimyogarlarning  hissasi ayniqsa,  katta. 

Bunga sabab shuki, kimyo sanoatining rivojlanishi bilan charm va mo‘yna sanoati 

rivojlanib kelgan. Yangi-yangi kimyoviy moddalarning  yaratilishi  va  ularni charm 

va mo‘yna sanoatida qo‘llanilishi, charm va mo‘yna ishlab chiqarish jarayonlarini  

takomillashishiga, ulardan ishlab chiqariladigan mahsulotlar assortimentlarini turini 

ko‘payishiga olib keladi. 

Hozirgi vaqtgacha charm va mo‘ynaga ishlov berish, ulardan tayyor buyumlar 

ishlab chiqarish qolaversa ularning ilmiy asoslarini texnologiyasini yaratishda bir 

qator olimlar, jumladan F.M. Parmon, Y.G. Andreyeva, I.V. Cherunova, L.V. 

Lopasova, L.A. Terskaya, G.P. Zareskaya, N.B. Rikova, E.I. Toktorbayeva, Y.X. 

Melikov, Y.V. Shkabrova, E.V. Tabitueva, I.I. Syachin, Y.S. Etkin, A.V. 

Dobroslavin, M. Rubner va boshqalar  tomonidan ilmiy tadqiqotlar olib borilgan. 

Ushbu o‘zgarishlar natijasi o‘laroq yurtimizda charm va mo‘yna sanoatida turti 

tuman yangiliklar amalga oshirilib kelmoqda buning isboti sifatida mamlakatimizda 

faoliyat yuritib kelayotgan bir necha korxonalarning ish faoliyatlarini misol 

qilishimiz mumkin. Ushbu korxonalar hattoki o‘z mahsulotlarini yaqin xorijiy 

davlatlarga, jumladan Qozog‘iston, Rassiya va Qirg‘iziston Respublikalariga eksport 

qilmoqda. [2] 

Charm sanoatining mahsulot ishlab chiqarishda qo‘llaniladigan kompozitsiyalar 

tarkibida mahalliy va boshqa reagentlarni qo‘llash borasida ilmiy tadqiqot ishlari olib 

borilgan va olib borilmoqda.  

Charm va mo‘yna tarkibida boshka moddalar  bilan bir katorda teridan o‘tgan 

yog‘ moddalari va ishlab chiqarish jarayonlarida kiritilgan yog‘  va yog‘simon  

moddalar kiradi. Charm va mo‘yna tarkibidagi yog‘ va yog‘simon moddalar miqdori, 

charm va mo‘ynaning ishlab chiqarish uslubiga muvofik 0,5 % dan 30 % gacha 

bulishi mumkin  [3]. 

Yog‘lashning samaradorligi yog‘larning tanlanganligiga, qiymatiga va yog‘lash 

jarayonining olib borish texnologiyasiga bog‘liqdir. 

NATIJA VA MUHOKAMA 

Moylashning maqsadi dermaga yog‘ moddalarini elementlar strukturasi yuzasini 

va ular orasiga kiritib, charm va mo‘yna teri to‘qimasiga egiluvchanlik yumshoqlik 

va suvga chidamlikni oshirishdan iborat. Charmni struktura elementlari bir biriga 

nisbatan sirpanishining oshishi bilan deformatsiya kuchi ta’sirida ma’lum bir 

tomonga qarab yo‘nalish hosil bo‘lib, buning natijasida charm yuqori mustahkamlik 

va plastik xususiyatlariga ega bo‘ladi. 

Tabiatiga ko‘ra yog‘lar, charmning qattiqligiga, zichligiga, mustahkamligiga, 

suvni singdirishiga va yemirilishiga barqarorligiga har xil ta’sir ko‘rsatadi. 

Shuning uchun, charmga kompleks maqsadli xossalar berish uchun yog‘larning 

har xil aralashmalari ishlatiladi. Charmning ma’lum maqsad uchun ishlatilishiga 

qarab, yog‘ aralashmalarining miqdori ularning ichiga kiradigan komponentlari va 

yarim mahsulot ichiga kiritiladigan yog‘ moddalariga qarab tanlanadi. 

Emulsion yog‘lash usulida yarimmahsulotga yetarli darajada yumshoqlik 

egiluvchanlik berib, yog‘larni dermaga mayin va bir tekis tarqalishiga imkon beradi. 

Emulsion yog‘lashning mexanizmi quyidagidan iborat. Yog‘ emulsiyasi yarim 

mahsulot qatlamiga kiradi. Emulgator, dermaning struktur elementlari bilan o‘zaro 

ta’sirlashib emulsiyalash qobiliyatini yo‘qotadi. Pirovardida emulsiya struktura 

elementlar atrofida tarqalib, yog‘lar adsorbsiyalanadi va shu bilan bir qatorda 

yog‘lashda aniq agregat barqarorlikga ega emulsiyalar qo‘llaniladi. Emulsion 

yog‘lashning mexanizmi quyidagidan iborat. Yog‘ emulsiyasi yarim mahsulot 

qatlamiga kiradi. Emulgator, dermaning struktur elementlari bilan o‘zaro ta’sirlashib 

emulsiyalash qobiliyatini yo‘qotadi. Pirovardida emulsiya struktura elementlar 

atrofida tarqalib, yog‘lar adsorbsiyalanadi.[4] 

Yog‘larning yarim mahsulot derma qatlamlarida yutilishi asosan 

yog‘ emulsiyasining agregat barqarorligi charmning oshlash usuli oshlangandan 

keyingi va yog‘lashga bo‘lgan operatsiyalariga bog‘liqdir. 

XULOSA 

Yog‘lashda aniq agregat barqarorlikga ega emulsiyalar qo‘llaniladi. Agar, 

emulsiyaning barqarorligi yetarli darajada bo‘lmasa, uning tarqalishi qiyinlashadi. 

Yog‘ moddalar yarimmahsulotning sirt  qismida joylashib nuqson keltirib chiqaradi. 

O‘ta barqaror emulsiya ishlatilganda uning yarim mahsulot qatlamida yemirilishi 

sodir bo‘lmasligi, yog‘ning to‘liq yutilmasligi va ularning tarqalishi dag‘al kechishi 

kuzatilishi mumkin [7]. 

Shu o‘rinda masalan poyafzal uchun charmni yog‘lash jarayonida eritmaning 

qovushqoqligi qancha yuqori bo‘lsa, poyafzal kiyib yurganda charmning tarkibidagi 

yog‘ moddalari shuncha mustahkam saqlanib qoladi. Mos keladigan va tanlangan 

yog‘ aralashmalari maxsus qizdiriladigan rezervuarlarda to‘xtovsiz aralashtirilgan 

holda tayyorlanadi.  

